
RESURSLARNI SOLIQQA TORTISHGA OID 
TADQIQOTLARNING NAZARIY TAHLILI

Nasimdjanov Yunusjon Zoxidovich
Toshkent davlat iqtisodiyot universiteti

PhD, mustaqil tadqiqotchisi 
Orcid: 0009-0009-3622-2573

Annotatsiya: Mazkur ilmiy maqolada resurslarni soliqqa tortishga oid ilmiy tadqiqotlarning nazariy asoslari va ularning 
rivojlanish bosqichlari tahlil qilingan. Tadqiqotda soliq nazariyasi doirasida resurs soliqlari tushunchasining shakllanishi, 
ularning iqtisodiy mohiyati hamda davlat byudjetining barqaror daromad manbai sifatidagi ahamiyati yoritilgan. 
Shuningdek, klassik, neoklassik va institutsional iqtisodiy maktablar nuqtai nazaridan resurs soliqlarining nazariy 
qarashlari o‘rganilib, ularning tabiiy boyliklardan oqilona foydalanish va iqtisodiy samaradorlikni oshirishdagi roli ilmiy 
tahlil qilingan. Xorijiy olimlar, jumladan, A. Smit, D. Rikardo, A. Pigou, J. Stiglitz kabi iqtisodchilarning asarlarida ilgari 
surilgan g‘oyalar soliq resurslari nazariyasining shakllanishida asosiy o‘rinni egallaydi. Tadqiqot natijalariga ko‘ra, resurs 
soliqlari tizimining takomillashuvi nafaqat moliyaviy barqarorlikni ta’minlaydi, balki ekologik javobgarlikni kuchaytirish va 
barqaror rivojlanish maqsadlariga erishishda ham muhim omil hisoblanadi.

Kalit so‘zlar: resurs soliqlari, soliqqa tortish nazariyasi, tabiiy resurslar, fiskal siyosat, iqtisodiy samaradorlik, ekologik 
barqarorlik, soliq tushumlari, tahlil, optimallashtirish, soliq imtiyozlari, soliq stavkasi.
Abstract: This scientific article analyzes the theoretical foundations of scientific research on resource taxation and the 
stages of their development. The study highlights the formation of the concept of resource taxes within the framework of 
tax theory, their economic essence and their importance as a source of sustainable income for the state budget. Also, 
the theoretical views of resource taxes from the perspective of classical, neoclassical and institutional economic schools 
are studied, and their role in the rational use of natural resources and increasing economic efficiency is scientifically 
analyzed. The ideas put forward in the works of foreign scientists, including economists such as A. Smith, D. Ricardo, 
A. Pigou, J. Stiglitz, play a key role in the formation of the theory of tax resources. According to the results of the 
study, the improvement of the resource tax system not only ensures financial stability, but is also an important factor in 
strengthening environmental responsibility and achieving the goals of sustainable development.

Keywords: resource taxes, taxation theory, natural resources, fiscal policy, economic efficiency, environmental 
sustainability, tax revenues, analysis, optimization, tax incentives, tax rate.
Аннотация: В данной научной статье анализируются теоретические основы научных исследований по 
налогообложению ресурсов и этапы их развития. В исследовании освещается формирование концепции налогов 
на ресурсы в рамках налоговой теории, их экономическая сущность и значение как источника устойчивого 
дохода государственного бюджета. Также изучаются теоретические взгляды на налоги на ресурсы с позиции 
классической, неоклассической и институциональной экономических школ, а также проводится научный анализ 
их роли в рациональном использовании природных ресурсов и повышении экономической эффективности. 
Идеи, выдвинутые в трудах зарубежных ученых, в том числе таких экономистов, как А. Смит, Д. Рикардо, А. Пигу, 
Дж. Стиглиц, играют ключевую роль в становлении теории налоговых ресурсов. По результатам исследования, 
совершенствование системы налогов на ресурсы не только обеспечивает финансовую стабильность, но и 
является важным фактором усиления экологической ответственности и достижения целей устойчивого развития.

Ключевые слова: ресурсные налоги, теория налогообложения, природные ресурсы, фискальная политика, 
экономическая эффективность, экологическая устойчивость, налоговые поступления, анализ, оптимизация, 
налоговые льготы, налоговая ставка.

K I R I S H
Resurslarni soliqqa tortish masalasi zamonaviy iqtisodiy nazariya va amaliyotning eng muhim 

yo‘nalishlaridan biri hisoblanadi. Chunki tabiiy, moliyaviy va inson resurslaridan oqilona foydalanish 
davlatning iqtisodiy barqarorligi va ijtimoiy farovonligini ta’minlashda hal qiluvchi ahamiyat kasb etadi. Shu 
bois resurs soliqlari tizimini nazariy jihatdan chuqur o‘rganish, uning iqtisodiy mohiyatini tahlil qilish hamda 
ilmiy qarashlarning shakllanish bosqichlarini o‘rganish dolzarb ilmiy vazifa sanaladi. Bugungi kunda resurs 
soliqlarining nazariy tahlili ularning fiskal va ekologik funksiyalarini uyg‘unlashtirishga, ya’ni davlat byudjetining 
barqarorligini ta’minlash bilan birga, barqaror rivojlanish maqsadlariga erishish zarurligiga qaratilgan. Mazkur 

tadqiqotda resurslarni soliqqa tortishga oid ilmiy nazariy qarashlar, ularning shakllanish bosqichlari, iqtisodiy 
maktablar yondashuvlari hamda O‘zbekiston sharoitida ushbu nazariy asoslarni qo‘llash imkoniyatlari tahlil 
etiladi. 

M A V Z U G A  O I D  A D A B I Y O T L A R  T A H L I L I
O‘zbek olimlardan G‘.A.Safarov “Xo‘jalik yurituvchi sub’ektlarning tabiiy resurslardan samarali foydalanishini 

soliqlar vositasida rag‘batlantirish” mavzusidagi nomzodlik dissertatsiya ishida korxonalar va tashkilotlar 
tomonidan tabiiy resurslar bilan bog‘liq ishlab chiqarish jarayoniga jalb qilingan kam chiqitli investitsiyalar 
uchun rag‘batlantiruvchi imtiyozlarni qo‘llash, tabiiy resurs soliqlarini ixchamlashtirilgan soliqqa tortish tizimida 
ham qo‘llashni ilmiy asoslagan, noqishloq xo‘jalik korxonalaridan olinayotgan yer solig‘ini hisoblab chiqish va 
undirishda ular foydalanayotgan yerning kadastr qiymatidan undirish mexanizmini joriy qilish masalasini taklif 
qilgan, yer osti boyliklaridan olinadigan soliqlarni hisoblashda hisobga olish usulini taklif etgan hamda bu soliqni 
undirish mexanizmlarini yanada takomillashtirish yuzasidan ilmiy takliflar ishlab chiqqan[1]. 

D.Qurbanov esa o‘zining dissertatsion va monografik tadqiqotlari asnosida O‘zbekistonda “alkogolsiz 
ichimliklarni ishlab chiqaruvchi korxonalarda suv resurslaridan tejamli va samarali foydalanishni ta’minlash 
maqsadida ularga suv resurslaridan foydalanganlik uchun soliqni joriy etish taklifini ishlab chiqqan, shuningdek, 
avtotransport vositalarini yuvishga ixtisoslashgan korxonalar uchun suv resurslaridan foydalanganlik uchun 
soliqni belgilashni asoslagan, suv resurslaridan oqilona va samarali foydalanishni ta’minlashda tadbirkorlik 
sub’ektlarining yillik yalpi tushumi 1 mlrd. so‘mdan oshgan taqdirda suv resurslaridan foydalanganlik uchun 
soliq to‘lovchilari tarkibiga kiritilishi taklifi” ni ishlab chiqqan[2]. 

A.Toshqulov qishloq xo‘jaligi tovar ishlab chiqaruvchilari soliq to‘lovchilarning soliq to‘lovchi sifatida 
maqomini aniqlash, umumbelgilangan tartibda soliqqa tortish, qishloq xo‘jaligi korxonalari iqtisodiy faoliyatini 
rag‘batlantirish maqsadida suv resurslaridan foydalanganlik uchun soliq bo‘yicha pasaytirilgan stavkalarni 
qo‘llash, yangi barpo etiladigan bog‘, tokzor va tutzorlar egallagan yerlarni soliqlar vositasida rag‘batlantirish 
masalalarining metodologik yo‘nalishlarini ishlab chiqqan[3]. 

Iqtisodchi S. Kuznesov tadbirkorlik sub’ektlarini moliyaviy qo‘llab quvvatlash masalalarini nazariy 
jihatdan tizimlashtirib, jarayonli paradigma sifatida uning bir qancha muhim ilmiy iqtisodiy tadqiqot qoidalari 
yoritib bergan. Xususan, “Moliyaviy qo‘llab quvvatlash” konsepsiyasi pul mablag‘lari yoki moddiy aktivlarning 
kombinatsiyasi sifatida taqdim etilishini e’tirof etadi[4]. 

Amerikalik iqtisodchilar Zvi Bodi va Robert Mertonlar moliyaviy qo‘llab-quvvatlash tizimiga aniqlik kiritib, 
moliyaviy qo‘llab-quvvatlash tizimi sifatida ma’lum ob’ektlarga nisbatan qabul qilinadigan tadbirlarni amalga 
oshirish harakatlari majmuasi va ketma ketligi ekanligini ilgari surishgan. Ular moliyaviy ta’minot bilan bog‘liq 
qo‘llab quvvatlash tizimi moliyaviy kategoriya sifatida moliyaning iqtisodiy mohiyati va funksiyalariga asoslanishi 
lozimligini e’tirof etishadi[5]. 

Iqtisodchi S. V. Barulin, moliyaviy qo‘llab quvvatlash tizimini ikki tomonlama jarayon sifatida ko‘rib o‘tadi. 
Uning fikricha moliyaviy qo‘llab-quvvatlash tizimi, alohida iqtisodiy agentlarni moliyaviy ta’minot tizimini ma’lum 
noaniqliklar sharoitida optimal ta’minlashni muvofiqlashtirish hisoblanadi[6]. 

Iqtisodchi I.V. Ziyatkovskiyning fikricha, moliyaviy qo‘llab quvvatlash yahlit tizim sifatida jamiyatning iqtisodiy 
va ijtimoiy sohalarini barqaror rivojlanishini moliyaviy ta’minlash uchun qulay muhit yaratadigan moliyalashtirish 
manbalari va shakllari tizimidir[7]. 

T.V. Sokolskaya qishloq xo‘jaligini moliyaviy qo‘llab quvatlash tizimiga aniqlik kiriib, qishloq xo‘jaligi 
tadbirkorlik sub’ektlarining asosiy va aylanma, xususiy va qarz mablag‘lar bilan ta’minlash, yetarli hajmdagi 
mahsulot ishlab chiqarishni ta’minlash uchun qulay moliyaviy shart sharoit yaratish tizimi ekanligini ta’kidlaydi[8]. 

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash, qiyosiy tahlil, induksiya va deduksiya usullaridan 

foydalanilgan. 

T A H L I L  V A  N A T I J A L A R
Resurslarni soliqqa tortish masalasi soliq tizimining dastlabki shakllanishi bilan parallel ravishda amal qilib 

kelmoqda deb aytsak, ilmiy-nazariy jihatdan xato bo‘lmaydi, sababi resurslarning eng muhim tarkibi bo‘lgan yer 
resurslari qadimgi davlatchilikning boshidanoq davlat g‘aznasining asosiy moliyaviy manbasi sifatida qaralgan 
va undan soliq turli xil miqdorlarda va usullarda undirib kelingan. 

Bu jarayonni tarixiy evolyutsion shakllanishini ayrim manabalar asosida isbotlashga harakat qilamiz. 
Masalan, “eramizdan avvalgi ming yillikning ikkinchi yarmida qadimgi Hindiston davlatida soliqlarni undirish 
borasidagi davlat ishlari maxsus “Manu qonunlari”da aks ettirib qo‘yilgan. Yerlarning oliy tabaqali kohinlarga, 

oddiy dehqonlarga tegishliligi va joylashgan joyiga qarab soliqlar tabaqalashtirilgan tartibda undirilgan”1. 
Eramizdan avvaligi 1280-1270-yillarda Xitoyda knyazlik qilgan Yuyning soliq islohotlari o‘ziga xos xususiyatga 
ega bo‘lgan. Ya’ni, yerlar ming birlik (balki gektar bo‘lgan) o‘lchov asosida 9 ta ma’muriy hududlarga bo‘lingan 
holda har bir 100 birlik yerlardan olingan hosillarga soliqlar tabaqalashtirilgan holda belgilangan. Eramizdan 
avvalgi IV asrda Xitoy markazlashgan imperiyasida esa yer solig‘ini undirish bilan dastlabki yozuv shaklidagi 
rasmiy qonun chiqarilib, butun mamlakatga tarqatiladi va yer solig‘ini undirishda ana shu qonunga asoslangan. 
Bu qonunga ko‘ra yerlarning unumdorligi va soliq to‘lovchining maqomiga ko‘ra 2/3 qismgacha hosildan soliq 
undirilgan. 

Xitoylik olim «Guan-Szi» (m.a. IV a.) o‘z asarida ham xo‘jalikni davlat tomonidan tartibga solish va usullari 
haqida fikr bildirib, legistlardan farqli ravishda davlat tovar-pul munosabatlarini cheklamasligi, davlat xo‘jaligini 
barqaror saqlash uchun tovarlar baholarini ushlab turish lozimligi, “Yerni boshqarish” uchun davlat yerning tabiiy 
xususiyatlarini yaxshi bilishi kerakligi, yer maydonlari nisbatan tekis taqsimlanishi zarurligi, dehqonlarni ish 
qizigan davrda boshqa yumushlarga jalb etmaslik, soliq tizimi sharoitiga qarab (yer unumiga bog‘liq ravishda) 
bo‘lishi taklif etilgan. Uning fikricha davlat dehqonlardan soliq undirishda avvalo yerning kadastrini tuzish lozim, 
ana shundagina adolatli soliq undiriladi degan g‘oyalarni ilgari suradi. 

Feodal xo‘jalik davrida Osiyoda soliqlarning rivojlanishi Usmonlik imperiyasida ham ancha shakllantirildi. 
XV asrning oxiriga qadar Usmonlik imperiyasida yerlar davlatga qarashli bo‘lgan. Yerlarni yagona taqsimlovchi 
shaxs sultonning o‘zi bo‘lgan asosiy yerlardan undirilgan (ayniqsa bosib olingan Yevropa davlatlaridagi 
yerlardan) soliqlar shaxsan sultonning g‘aznasiga jalb qilingan. Usmonlik imperiyasining amal qilgan vaqtlarida 
soliqlarni undirish tartiblari ham o‘zgarib bordi. Qishloq xo‘jaligidan soliqlarni undirishda feodal rentani 
undirishning uchta shakli rivoj topdi. Bular ishlab berish, mahsulot hamda pul shaklida renta undirish edi. 
Bularning ichida mahsuot orqali renta solig‘ini to‘lash keng rivojlandi. Dehqonlar olingan hosilning o‘ndan bir 
qismi miqdorida (bacha hosil va chorva mollarning ham, hatto yem-xashaklardan) soliq to‘lash lozim bo‘lgan. 
Bundan tashqari aholi yer egalariga harbiy maqsadlar uchun alohida “avoriz” deb nomlanuvchi soliqlarni ham 
to‘lagan.

Formatsiyalashuvning feodalizm shaklining paydo bo‘lishi va uning rivojlanib borishi yer egaligining feodal 
shakliga o‘tishi bilan yer solig‘i Yevropa davlatlari jumladan, Fransiya, Germaniya, Angliya, Italiya va boshqa 
shu kabi davlatlarda ham asosiy soliq turlaridan biri bo‘lib keldi. Bu davrlarda yer solig‘ini undirish bilan bog‘liq 
soliq nazariyalari ham keng rivojlanib bordi. XVIII asrning o‘rtalarida Fransiyada paydo bo‘lgan va iqtisodiy 
taraqqiyot negizi tabiat, asosan yer deb hisoblagan fiziokratlar oqimi tarafdorlaridan  F.Kene, O.Mirabo asosiy 
urg‘uni yer solig‘iga e’tibor bergan. Ularning fikricha yagona yer solig‘ini joriy etish va undirish davlatning soliq 
siyosatining asosiy masalasi bo‘lishi lozim. 

Taraqqiyotning rivojlanib borishi yer osti boyliklarni soliqqa tortish mexanizmlarining vujudga kelishiga turtki 
bo‘ldi. Jamiyatda sanoatlashuvning ildiz ortishi, foyda olishni tadbirkorlar, jumladan, davlat ham yer qa’ridan 
foydalanishning umumiy tartiblarini e’lon qilish bilan birga ulardan foydalanganlik uchun majburiy to‘lovlarni 
ham joriy qilish orqali, milliy boylikni asrashning moliyaviy uslublaridan foydalanish bilan bir qatorda davlat 
g‘aznasini daromad bilan ta’minlashning bir vositasi sifatida ham yondashib kelinmoqda.

Juda ko‘p manbalarda resurslarni soliqqa tortish deganda yer, suv, neft, gaz, yog‘och va boshqalar 
kabi tabiiy resurslardan foydalanish asosida undiriladigan soliqqa tortish tizimi tushuniladi. Resurs soliqlari 
kompaniyalar va shaxslarni, resurslarni tejashga va ulardan samaraliroq foydalanishga undaydigan tartibga 
solish mexanizmi bo‘lishi mumkin. Resurslarga soliqlar turli shakllarda bo‘lishi mumkin, jumladan, qazib olish 
solig‘i, foydalanish uchun soliq, resurslarni eksport qilish yoki import qilish uchun soliq. Resurslarga soliq solish 
iqtisodiyot va atrof-muhitga ham ijobiy, ham salbiy ta’sir ko‘rsatishi mumkin. Bir tomondan, bu innovatsion 
texnologiyalarni rivojlantirishni va resurslardan yanada samarali foydalanishni rag‘batlantirishi esa atrof-
muhitga salbiy ta’sirni kamaytirishi, boshqa tomondan, resurslarni soliqqa tortish ishlab chiqarish va iste’mol 
xarajatlarini oshirishi provardida esa bu iqtisodiyotga salbiy ta’sir ko‘rsatishi mumkin.

Resurslarni soliqqa tortish haqida gap ketganda albatta ko‘chmas mulk tushunchasidan foydalaniladi. 
Bu borada mahalliy olimlarimizdan ilmiy tadqiqotlar olib borgan dots. U.Tulakovning ko‘chmas mulk haqidagi 
ta’rifini anchayin to‘laroq deb hisoblash mumkin. Ya’ni, uning fikricha, “ko‘chmas mulk deganda bir joydan 
boshqa joyga uning yaxlitligi va maqsadli vazifasiga zarar yetkazmasdan olib o‘tib bo‘lmaydigan mol-mulk 
tushuniladi. Uning xususiyatlaridan biri ko‘chmas mulkning albatta yer bilan bog‘liqligidir: u yer yuzasida 
(bino va inshootlar, ko‘p yillik dov-daraxtlar) yoki uning qa’rida (foydali qazilmalar, suv resurslari va hokazo) 
joylashadi. Yer uchastkalarining o‘zi ham ko‘chmas mulk obyektidir”2. 

1	 Қаранг: Тарасов П. И. Очерк науки финансового права. Введение. Общая часть. Особенная часть. Ярославль, 1883. С. 34.
2	 У.Тулаков. Кўчмас мулкни солиққа тортиш механизмини такомиллаштириш. 08.00.07 – Молия, пул муомаласи ва кредит  

(иқтисодиёт фанлари). Иқтисодиёт фанлари бўйича фалсафа доктори (PhD) илмий даражасини олиш учун диссертация. 
2021 йил. 13.б.

Ko‘chmas mulk va ularning tarkibi, “ularni boylik va daromadlar manbayi sifatida dastlabki ilmiy qarashlarni 
klassik iqtisodiyot vakillari tadqiqotlarida ko‘rish mumkin. Jumladan, Fransua Kene”3 (davlat g‘aznasining asosiy 
moliyaviy manbayi ko‘chmas mulkni ijaraga berishdan oladigan daromadlardan iborat bo‘lish lozim degan 
g‘oyani ilgari surgan), Per Samyuel Dyupon de Nemur “(qishloq xo‘jaligining sof mahsulotining asosi bo‘lgan 
yerni soliqqa tortish davlatning moliyaviy maqsadi bo‘lishi kerak degan fikrni ilgari surgan), klassik siyosiy 
iqtisod maktabining asoschilaridan biri D.Rikardo”4 “(ko‘chmas mulkni soliqqa tortishda yerning foydaliligi, 
uning egasining yerdan olgan daromadi sifatida soliqqa tortishga asoslanishligini ta’kidlagan). Uning izdoshlari 
bo‘lgan A.Smit”5 “(ko‘chmas mulkni soliqqa tortishda ularning joylashgan joyi va nafliligiga asoslanish kerak 
degan g‘oyani ilgari surgan), G.Jorj (yer uchastkalarini soliqqa tortishda iqtisodiy renta sifatida uning qiymatidan 
kelib chiqib yagona soliqni joriy etish lozim deb hisoblagan), N.Turgenev”6 “(ko‘chmas mulkni soliqqa tortishda 
uyni ijaraga olinishiga qarab yondashish kerak degan taklifni beradi), A.Marshal”7 “(ko‘chmas mulklarni soliqqa 
tortishda og‘ir to‘lovlar soliq to‘lovchilarini boshqa hududlarga ko‘chib o‘tishiga olib keladi, soliqlar qulay bo‘lishi 
soliq to‘lovchilarni investitsiyalarni jalb qilishga xizmat qilishi kerak degan nazariyani ilgari surgan), rus olimi 
I.Yanjul”8 (yerni, uyni soliqqa tortishda ularning daromadliligi va joylashuviga asoslanish lozim degan g‘oyani 
ilgari surgan) kabi fikrlarni keltirish mumkin.

Ko‘chmas mulk shaklidagi resurslarni soliqqa tortishga oid keyingi tadqiqotlarni tahlil qiladigan bo‘lsak, 
J.Yinger, A.Vagner, B.Gamilton, V.Fishel, V.Outs, G.Saymon, R.Netser, J.Zodrou, P.Mishkovskiy, D.Smirnova, 
E.Mixaseva, R.Margulis, E.Mixina, I.Drojjina9 kabilarning asarlarida ham ko‘chmas mulkni soliqqa tortish bilan 
bog‘liq mulohazalar bildirilganligini ko‘rish mumkin.

O‘zbekiston soliq tizimida ko‘chmas mulk tarzidagi resurslarni soliqqa tortishda dastlabki ilmiy tadqiqotlar 
sifatida, masalan mol-mulk solig‘iga bag‘ishlangan dotsent B.Umarov, professor A.Toshqulovning yer solig‘iga 
bag‘ishlangan nomzodlik dissertatsion tadqiqotlarni keltirish mumkin. B.Umarov “Korxonalar mol-mulkini 
soliqqa tortish mexanizmidagi mavjud muammolar va ularni bartaraf etish yo‘llari” nomli nomzodlik dissertatsion 
tadqiqotida O‘zbekistonda korxonalardan mol-mulk solig‘ini undirish va uni hisoblash usullari hamda soliq 
bazasini aniqlash muammolarining yechimlariga qaratilgan ilmiy tavsiyalar ishlab chiqqan bo‘lsa, A.Toshqulov 
esa nomzodlik dissertatsiyasida “qishloq xo‘jalik yerlaridan soliq undirish masalalarini tadqiq qilgan va 
2020-yilda himoya qilgan “Qishloq xo‘jaligi korxonalari iqtisodiy faoliyatini soliqlar vositasida rag‘batlantirish 
masalalari” mavzusidagi doktorlik dissertatsiya ishida esa, qishlo q xo‘jaligi tovar ishlab chiqaruvchilari soliq 
to‘lovchilarning soliq to‘lovchi sifatida maqomini aniqlash, umumbelgilangan tartibda soliqqa tortish,   qishloq 
xo‘jaligi korxonalari iqtisodiy faoliyatini rag‘batlantirish maqsadida suv resurslaridan foydalanganlik uchun soliq 
bo‘yicha pasaytirilgan stavkalarni qo‘llash, yangi barpo etiladigan bog‘, tokzor va tutzorlar egallagan yerlarni 
soliqlar vositasida rag‘batlantirish masalalarining metodologik yo‘nalishlarini ishlab chiqqan”10. 

Ko‘chmas mulk soliqlari bilan bog‘liq dastlabki ilmiy ishlar qatoriga T.Jo‘rayevning “Soliq siyosatini 
takomillashtirish yo‘lida” maqolasida resurs soliqlari bilan bog‘liq yondashuvlarni ham keltirish mumkin. 
Ushbu olimning ta’kidlashicha, resurs soliqlari mohiyati jihatdan renta to‘lovidir. “Resurs soliqlari o‘ziga xos 
xususiyatlarga ega: o‘zining iqtisodiy mohiyatiga ko‘ra ular renta to‘lovidir. Bu qayta tiklanmaydigan tabiiy, yer 
va suv zaxiralaridan foydalanganlik uchun o‘ziga xos to‘lov bo‘lib, u xo‘jalik yurituvchi subyektlar faoliyatining 
natijalari bilan bog‘liq bo‘lmaydi”33.

3	 Кенэ, Ф. Физиократы. Избранные экономические произведения / Ф.Кенэ, А.Р.Тюрго, П.С.Дюпон де Немур. – М.: Эксмо, 2008. 
– 1200 с.

4	 Рикардо, Д. Начала политической экономии и налогового обложения. Избранное / Д. Рикардо. – М.: Эксмо, 2007. – 960 с.
5	 Смит, А. Исследование о природе и причинах богатства народов / А. Смит. – М.: Эксмо, 2007. – 960 с.
6	 Тургенев, Н.И. Опыт теории налогов / Н.И. Тургенев. 1818.
7	 Маршалл, А. «Принципы экономической науки. Т. III» / А. Маршалл.  – М., Издательская группа «Прогресс», 1993. – 350 с.
8	 Янжул, И.И. Основные начала финансовой науки: Учение о государственных доходах / И.И. Янжул. – М.: «Страут», 2002. – 

555 с.
9	 Fischel W.A. Zoning and Land Use Regulation / W.A. Fischel // Encyclopedia of Law and Economics. – Aldershot: Edward Elgar 

and the University of Ghent, 1998. – Vol. 2. – Р. 403-442., Маргулис Р.Л. Совершенствование налогообложения недвижимого 
имущества физических лиц: дис. … канд. экон. наук: 08.00.10 / Маргулис Роман Львович. – М., 2010. – 187 с., Смирнов, Д.А. 
Теория и методология имущественного налогообложения: дис. … д-ра экон. наук: 08.00.10 / Смирнов Денис Александрович. 
– М., 2010. – 392 с., Netzer, D. Economics of the property tax / D. Netzer. Washington: Blockings Inst. Simon, H. The Incidence of 
a Tax on Urban Real Property. Quarterly Journal of Economics, 398-421 р., Hamilton B.W. Zoning and property taxation in a system 
of local governments / B.W. Hamilton // Urban Studies. – 1975. – № 12. – Р. 205-211., Mieszkowski P.M. The incidence of the local 
property tax: a re-evaluation / P.M. Mieszkowski // NBER. 1984. Working paper №1485. – 19 p., Harberger A.C. The Incidence of 
the Corporation Income Tax / A.C. Harberger // Journal of Political Economy. 1962. – Vol. 70. – №3. – Р. 215-240., Михасева, Е.Н. 
Формирование и развитие системы налогообложения недвижимости в России: дис. … канд. экон. наук: 08.00.10 / Михасева 
Елена Николаевна. – Волгоград, 2008. – 156 с., Дрожжина, И.А. Формирование системы налогообложения объектов 
недвижимости на основе дифференцированного подхода: дис. … канд. экон. наук: 08.00.10 / Дрожжина Ирина Алексеевна. 
– Орел, 2005. – 188 с.

10	 А.Х.Тошқулов. “Қишлоқ хўжалиги корхоналари иқтисодий фаолиятини солиқлар воситасида рағбатлантириш масалалари”. 
И.ф.д (DSc)... дис... автореферати. – Т.: 2021. -47 б.

Iqtisodchi olim Sh.Musalimov iqtisodiyot fanlari bo‘yicha falsafa doktorlik disseratatsiyasida mulkiy 
soliqlarning fiskal ahamiyatini tahlil qiladi va muallif ta’kidlaydiki, “o‘z tarkibiga bino va inshootlar hamda ular 
joylashgan yer uchastkasini oluvchi ko‘chmas mulk solig‘ining bazasini aniqlashda yuridik shaxslar uchun 
yillik o‘rtacha qoldiq qiymat usulidan voz kechish lozim va ko‘chmas mulkning qiymatini bozor mexanizmlari 
asosida baholash tizimiga o‘tish zarur”43. Bu boradagi tadqiqotlarda iqtisodchi olim G‘.A.Safarov tomonidan olib 
borilayotgan tizimli va chuqur tadqiqotlarni alohida keltirib o‘tish zarur. Ushbu olim o‘zining “Xo‘jalik yurituvchi 
subyektlarning tabiiy resurslardan samarali foydalanishini soliqlar vositasida rag‘batlantirish” mavzusidagi 
nomzodlik dissertatsiya ishida tabiiy resurslar bilan investitsion rag‘batlantiruvchi imtiyozlarni qo‘llashni, 
noqishloq xo‘jalik korxonalaridan olinayotgan yer solig‘ini hisoblab chiqish va unidirishda ular foydalanayotgan 
yerning kadastr qiymatidan undirishni,  tabiiy resurs soliqlarini ixchamlashtirilgan soliqqa tortishni joriy qilishni 
va soliqni hisoblash tartibini takomillashtirish bo‘yicha ilmiy takliflar ishlab chiqqan bo‘lsa11, “Tabiiy resurs va 
mol-mulklarni soliqqa tortish mexanizmini takomillashtirish masalalari” nomli monografiyasida esa, tabiiy 
resurs va mol-mulklarni iqtisodiy baholash va ulardan foydalanganlik uchun to‘lovlarni joriy etishning nazariy-
uslubiy asoslarini ko‘rsatib bergan, ko‘chmas mulkning bozor qiymatini aniqlash va soliqqa tortish mexanizmini 
takomillashtirishni, tabiiy resurs va mol-mulklardan samarali foydalanishni soliqlar vositasida rag‘batlantirishni 
takomillashtirish, tabiiy resurs va mol-mulklardan samarali foydalanishni ta’minlashda soliqlarning 
ta’sirchanligini oshirish yo‘nalishlari bo‘yicha ilmiy-amaliy tavsiyalar ishlab chiqqan12. Ushbu olimning fikricha, 
“tabiiy resurslardan foydalanganlik uchun soliqlar iqtisodiy mohiyati va xususiyatlariga ko‘ra boshqa soliqlardan 
farq qilib, renta to‘lovi xususiyatiga ega. Ularni joriy etish  orqali davlat budjetiga moliyaviy mablag‘lar jalb qilish 
bilan birga, iqtisodiy mexanizm orqali tabiiy resurslardan oqilona foydalanishga ta’sir ko‘rsatiladi”13. Biroq, 
G‘.Safarovning tadqiqotlarida mol-mulklarni soliqqa tortish masalalariga kamroq e’tibor qaratilgan. Vaholanki, 
bugun O‘zbekiston soliq tizimida mulkiy soliqlarda ularning bozor qiymati va mulklarning tarkibini aniqlash bilan 
qator muammolar mavjuddir. Bundan tashqari ko‘chmas mulklar bo‘yicha u yoki bu darajada ilmiy tadqiqotlar 
olib borgan olimlar jumlasiga quyidagilarni: F.Fayziyev14, O.Meyliyev15, E.Gadoyev16, O.Abduraxmonov17, 
I.Niyazmetov, S.Voronin, B.Koraboyev18larni kiritish mumkin.

Tiklanadigan va hayot hamda ishlab chiqarish uchun muhim bo‘lgan tabiiy resurs-suv resurslarini soliqqa 
tortish masalalarida mahalliy olimlardan D.R.Qurbonov, X.M.Bozorov, A.S.Altiyevlarning ilmiy tadqiqotlarni 
alohida ta’kidlash mumkin. D.R.Qurbonov tadqiqotlarida asosiy masala va muammo sifatida suv resurslaridan 
tejamli va samarali foydalanishni ta’minlashning ilmiy-nazariy jihatlarini keng tadqiq qilgan, suv resurslarini 
soliqqa tortishni yuqori qiymatli masalan, alkogol mahsulotlar uchun progressiv tarzda hamda yillik aylanmasi 
yuqori bo‘lgan (1 mlrd. so‘mgacha va undan oshgan) tadbirkorlik subyektlariga alohida alohida yondoshish 
lozimligini ilmiy asoslagan”19.  

Tabiiy resurslar bo‘yicha chuqur tadqiqotlar olib borgan X.Bozorov ham o‘zi tadqiqotlarida suv resurslar bilan 
bog‘liq bir qator muammolar jumladan, ekin turlari bo‘yicha belgilangan suv resurslari iste’molining normativlari 
amalda yetkazilgan suv hajmiga nomutanosibligi doirasidagi muammolarning yechimlari, suv resurslarini 
adolatli soliqqa tortishda suv o‘lchagichlarni tegishli tashkilotlar (suv xo‘jaligi) va davlat soliq xizmati organlarida 
o‘zaro hisobga olishni itegratsiyasini ta’minlashga qaratilgan ilmiy tavsiyalar ishlab chiqqan20. Iqtisodiyot fanlari 
doktori, iqtisodchi olim Sherzod Muminov ham suv resurslaridan samarali foydalanishda uni moliyalashtirish 
masalalari bilan birgalikda soliqqa tortishning ayrim jihatlariga oid ilmiy tavsiyalar ishlab chiqqan21. 

X.M.Bozorov bundan tashqari “ilmiy tadqiqotlarida soliqqa tortish maqsadida tabiiy boyliklarni iqtisodiy 
jihatdan guruhlash asosida ularning xususiyatlarini ko‘rsatib bergan, tabiiy boyliklarni soliqqa tortishning 
xorij tjribasini qiyosiy jihatdan tahlil qilib, ularning o‘ziga xos xususiyatlarini yoritgan. O‘zbekistonda suv, yer 
resurslari va yer qa’ridan foydalanganlik uchun soliqlarni undirish mexanizmlarini tahlil qilgan holda ilmiy 
xulosalarni shakllantirgan. O‘zbekiston soliq tizimida tabiiy resurslardan samarali foydalanishda soliq tizimining 
ta’sirchanligini ta’minlash bilan bog‘liq mavjud iqtisodiy muammolarni aniqlagan hamda Respublikamizda 
amaldagi soliqqa tortish tizimining tabiiy boyliklardan samarali foydalanishga ta’sirchanlik rolini oshirish 
yuzasidan ilmiy va amaliy takliflarni ishlab chiqqan”22. 

X U L O S A  V A  T A K L I F L A R
Resurs soliqlari nazariyasini milliy iqtisodiy sharoitga moslashtirish. O‘zbekiston iqtisodiyotining tabiiy 

resurslarga tayanish xususiyatini hisobga olib, resurs soliqlari bo‘yicha milliy konsepsiyani ishlab chiqish. 
Ekologik soliqlarning nazariy asoslarini mustahkamlash. A. Pigou konsepsiyasi asosida ifloslantiruvchi 
faoliyatga nisbatan soliq yukini oshirish va ekologik toza texnologiyalarni rag‘batlantiruvchi mexanizmlarni 
yaratish. Ilmiy-tadqiqot salohiyatini kengaytirish. Resurs soliqlari bo‘yicha ilmiy maktablar faoliyatini yo‘lga 
qo‘yish, xorijiy tajribalarni chuqur o‘rganish hamda iqtisodiy modellashtirish usullaridan foydalanish. Resurs 
soliqlarini tizimlashtirish. Neft, gaz, suv, yer va boshqa resurslarga nisbatan soliq mexanizmlarini yagona 
metodologik asosda shakllantirish. Soliq siyosatining nazariy va amaliy integratsiyasi. Nazariy ishlanmalarni 
amaliyot bilan uyg‘unlashtirish orqali resurs soliqlarining iqtisodiy va ekologik samaradorligini baholash 
tizimini yaratish. Mazkur takliflarning amalga oshirilishi O‘zbekiston Respublikasida resurs soliqlari siyosatini 
ilmiy asosda takomillashtirish, iqtisodiy barqarorlikni ta’minlash va tabiiy resurslardan oqilona foydalanishni 
kuchaytirishga xizmat qiladi.

